
HOOP 
 
 

Hoop is een lichtje 
in het donker, 

Een sterretje in de 
nacht 

Hoop is een 
baby’tje, 

Dat voorzichtig 
naar je lacht. 

 
Hoop is de warmte 

Van de vrienden 
om je heen 

In moeilijke tijden 
weten 

‘nee ik ben niet 
alleen.’ 

 
Hoop, dat is Jezus, 

Hopen op God. 
Een prachtig begin, 

En een oneindig 
slot 

 
Het is mogen 

weten 
Dat er betere tijden 

komen 
Hoop laat je leven 

en beleven, 
En niet alleen 

dromen. 
 

Hoop is die Stem, 
Al ligt je leven 

overhoop. 
‘Wees niet bang, Ik 

ben met je.’ 
Ja, dat is hoop. 

 
 

 
Tin kristian ku ta bisa: mi ta sinsero, honesto, desente; 
mi ta traha masha duru, tur dia; 
mi ta duna mi empleadonan un salario konforme nos cao; 
mi ta fiel na mi kasa, mi no tin baisait. 
P’esei mi bida lo ta agradabel den bista di Dios. 
Danki Dios mi no ta ladron, ni drogadikto, ni alkohóliko. 
Ta klaro ku sorto di hendenan asina 
por wèl lubidá di pertenesé na Dios su yunan. 
Ta pa semper nan a pèrdè tur derecho serka Dios. 
Hopi di Hesus su paisanonan tabata pensa di manera aki. 
Pero Hesus a hala nan orea i a mustra nan  
ku nan konsepto di Dios ta kompletamente eróneo. 
Hopi konosí ta e historia di e trahadónan den kunuku di wendrùif. 
Esnan ku a traha ocho ora a haña e salario hustu. 
Pero e obreronan ku a traha dos ora so a risibí e mesun suèldo. 
No tabata Hesus su intenshon pa papia riba sèn. 
Mediante e historia aki E tabata kier a konta su pueblo 
ku esnan ku a kuminsá un bida drechi mas lat 
por konta tambe ku Dios su generosidat. 
Si mi bida no ta manera debe ser, 
ya hopi aña largu kaba, 
anto mi enemigunan por harimi, 
mi amigunan por lagami pa mi kuenta, 
mi bisiñanan por despresiámi, 
mi komunidat por konsiderámi un persona inútil, 
hasta kisas mi mes mama no ke mirami mas. 
Pero si mi ta drecha mi bida formalmente, 
aunke ta hopi lat, podisé na edat haltu, 
mi por ta sigur ku Abo, mi Dios, tei, 
no pa baha pisa riba mi, 
no pa bari kaya ku mi, 
pero pa brasami. 
 

Pasobra grandi bo klemensia ta pa mi, i B’a skapa mi dje abismo profundo. 
(Salmo 86.13)  

Moral  
 
Moral ta e parti di nos karakter, ku ta guia nos pa hasi loke ta bon, loke ta desente, 
loke ta hustu. Moral mester ta base pa nos komportashon diario. 
  
Un hende, ku ta laga moral ta su guia, ta puntra su mes konstantemente si loke e 

ta bai hasi ta segun reglanan ku moral ta preskribí. Esaki ta 
konta tambe pa loke un hende keda sin hasi. Un hende ku 
moral ta un hende ku un konsenshi trankil. 
 
For di chikitu mester siña un kriatura skohe entre bon i malu, 
desaroyá su konsenshi, pa e yega na bira un hende grandi ku 

ta biba segun moral. E mihó maestro pa hubentut siña moralidat ta komportashon 
di e hende grandi mes, ku ta siñ’é. 
Pasobra palabra mester bai kompañá ku ehèmpel pa por kombensé hóbennan. 
Moral ta korona di un pueblo noble, ku ta gosa di meresido rèspèt i apresio.         


